
Қадимдан ота–боболаримиз томонидан тупроқ ва лойдан пишиқ ҳамда 

мустаҳкам деворлар қуриб келинган. Шу кунларда ҳам бундай деворлардан уй қуриш 

ўз аҳамиятини йўқотмаган. Шу билан бир қаторда ҳалқимизнинг уй-жой қуриш 

тажрибаси шуни кўрсатадики, зилзилабардошлик талабларига мос келмайдиган уйлар 

ҳозирги кунда ҳам учраб турибди. 

Азал–азалдан ва ҳозирги даврга қадар Ўрта Осиѐ минтақасида якка тартибда 

қурилаѐтган уйларда пахса деворлардан кўп фойдаланилган. Пахса деворли уйлар 

оддий халқ учун моддий тарафдан арзон, уйнинг ичи ѐзда салқин, қишда эса иссиқ 

сақланиши билан диққатга сазовордир. 

Маълумки, биноларни қуришда иқтисодий омиллар асосий ўрин тутади. Шу 

туфайли маҳаллий хом–ашѐлардан фойдаланиш уйларнинг смета қийматини арзон 

бўлишига ѐрдам беради. 

Иқтисодий тежамкорликнинг асосий омили пахса девор учун материалнинг 

арзонлигидадир. ЮНЕСКО берган маълумотларга кўра, ҳозирги кунда дунѐдаги бир 

миллиард аҳоли, деворлари пахса ѐки хом ғиштли уйларда яшамоқдалар. 

Пахса девор учун хом-ашѐ сифатида соф тупроқ ва чучук сув ишлатилади. 

Тупроқ ва сув керакли миқдорда бўлиб, уларга пухта ишлов берилса мақсадга 

мувофиқ келадиган лой вужудга келади. Пахса даворга ишлатиладиган лойга ишлов 

бериш кўпроқ меҳнат талаб қилади. Хозирги кунда лойга ишлов беришда техника 

воситаларидан ҳам фойдаланилмоқда. Кўпгина вилоятларда лойга етилтириб ишлов 

бериш, тепкилаш ѐрдамида амалга оширилади. Кўнгилдагидек етилтириб, пухта 

пишитилган лой деворни тиклаш учун тайѐр материал ҳисобланади. 

Пахса баландлиги (70  100) см, эни (50  65) см қилиб урилади. Пахсанинг икки 

томони ҳам текисланади. Катта эътиборни пахсанинг ҳар икки томони текисланиши 

билан бир қаторда, шу пахсани устини текисланиш ва бурчакларини тўғри 

бажарилишига қаратиш керак бўлади. Акс ҳолда пахса қуригунча ва қуригандан 

кейин, ҳатто зилзила кучлари таъсирисиз ҳам дарзлар вужудга келиши ва девор 

мустаҳкамлигини камайишига олиб келиши мумкин. 

Биринчи қатор пахса уриб чиқилгач, иккинчи қатор пахсани уриш 3-5 кундан 

кейин бошланади. Чунки биринчи пахса қуриши ва иккинчи пахсани кўтариш учун 

мустаҳкамликни олган бўлиши керак. Шу тартибда иккинчи, учинчи ва ҳоказо қатор 

пахсалар урилади. Пахса уриш жараѐнида деворлар орасига похол, хашак, майда 

қамиш, ходалар ѐки сертола боғловчи шох-шаббалар солиниши мумкин. Бу 

материаллар зилзила вақтида бўйлама деворларни кўндаланг деворлардан ажралиб 

кетишига қаршилик кўрсатади. 

Республикамиз қишлоқ жойларида ҳозирги кунда турли усуллардан фойдаланиб 

уйлар қурилмокда. Азалдан қурилишлар асосида тўпланган тажрибалар замирида 

қўлланилиши зарур бўлган жуда кўп ижобий услублар мавжуд. Уларнинг ҳозирги 

замон қурилиш меъѐрлари ва қоидаларига мослаштириб қўллаш каби масъулиятли 

вазифа билан мазкур мақола муаллифлари шуғулланмокдалар. Пахса уйлар, ѐғоч 

синчли уйлар, хом ғиштли уйлар, ҳамда комплекс конструкцияли уйлар ҳозирги 

қишлоқларимизда кўплаб қад кўтармокда. Уларни илмий асосланган ишчи лойиҳалар 

асосида қуриш жуда ҳам зарурдир. Ер юзида юз бераѐтган юзлаб зилзилалар 

маҳаллий хом-ашѐлардан қурилган уйларни зилзилабардошлиги паст эканлигини 

кўрсатмокда. 

Маҳаллий хом-ашѐлардан самарали қурилиш услублари бўйича қуйидагиларга 

амал қилиниши белгиланган: 

1.  Пахсали уйларни темир-бетон ўзаклар билан кучайтириш ва сейсмопояс 

билан боғлаш. 

2.  Ёғоч синчли уйларни қўш синчли қилиш ва тугунларни турумли бириктириш. 

Кўндаланг ва бўйлама йўналишлардаги ҳовонларни кучайтириш, вертикал ташқи 

синч устунларини ичкарига (15-20)0 га оғдириш. 

3.  Хом ғишт асосида қуриладиган уйларни темир-бетон ўзаклар билан 

кучайтириш ва сейсмопояс билан боғлаш. 

4.  Йирик хом ғиштли уйларда темир-бетон ўзаклар ҳосил қилиш ва сейсмопояс 

билан боғлаш. 

Юқорида келтирилган фикрларни амалда қўллаш, қурилган уйларни 

зилзилабардошлигини таъминлайди ва уй соҳибларини турли фалокат ва офатлардан 

сақлайди. 

